
ԱՄՓՈՓԱԹԵՐԹ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ




	

Ֆինանսների նախարարություն

	27.02.2026թ.

	
	N 01/34-2/3689-2026


	    Ասիական զարգացման բանկի կողմից 06.11.2024թ. հաստատվել է  2.0 մլն. ԱՄՆ դոլար արժողության «Առողջապահության որակի և արդյունքների բարելավում» տեխնիկական աջակցության ծրագիրը (այսուհետ՝ ՏԱ ծրագիր)՝ Հայաստանում հաստատված արդյունքահեն վարկավորման «Առողջապահության որակի բարելավման ծրագրի» իրականացմանն աջակցելու նպատակով: ՏԱ ծրագրով հատկացվող աջակցության գումարից 0.8 մլն ԱՄՆ դոլարը նախատեսվում է տրամադրել ՀՀ առողջապահության նախարարության «Առողջապահական ծրագրերի իրականացման գրասենյակ» ՊՀ-ին՝ սիմուլյացիոն կենտրոնի համար սարքավորումների ձեռքբերման (0.4 մլն ԱՄՆ դոլար) և ուսումնական բաղադրիչի իրականացման համար:
  Հիմք ընդունելով վերոգրյալը՝ Նախագծով առաջարկվում է 2026թ. պետական բյուջեում ապահովել Ասիական զարգացման բանկի կողմից հաստատված «Առողջապահության որակի և արդյունքների բարելավում» տեխնիկական աջակցության ծրագրի շրջանակներում 2026թ. համար նախատեսված ծախսերի ներառումը՝ 2026թ. պետական բյուջեում համապատասխան նոր միջոցառումների նախատեսման միջոցով, որի արդյունքում ՀՀ 2026թ. պետական բյուջեի եկամուտները և ծախսերը կավելանան 198.9 մլն դրամով:
Նախագծին կից հիմնավորման համաձայն նախատեսվում է, որ ՀՀ կառավարությունը նաև կտրամադրի աջակցություն՝ անձնակազմի, գրասենյակի և հանդիպումների համար նախատեսված հարմարությունների, գրասենյակային պարագաների, տվյալներին և տեղեկատվությանը հասանելիության և այլ գործառնական ծախսերի տեսքով, մինչդեռ Նախագծով ՀՀ կառավարության համաֆինանսավորման մասով գումարներ նախատեսված չեն։ Պարզաբանված չէ նաև ՀՀ կառավարության աջակցության տրամադրման ձևաչափը (դրամական կամ ոչ դրամական): 
	ՀՀ կառավարությունը ծրագրին մասնակցում է հարկերի ֆինանսավորման բաղադրիչով։ Միաժամանակ, հաշվի առնելով, որ ՀՀ կառավարության 25.03.2010թ. N 312-Ն որոշմամբ սահմանված են հարկային, մաքսային և այլ պարտադիր վճարների գծով համապատասխան արտոնություններ, ՀՀ կառավարության որոշման նախագծում համաֆինանսավորման համար առանձին դրամական միջոցներ չի նախատեսվել: 

Վերոնշյալ հարցի վերաբերյալ առկա է նաև ՀՀ պետական եկամուտների կոմիտեի պարզաբանումը՝ տրամադրված 2026թ. մարտի 24-ի N 03/5-3/18577-2026 գրությամբ։
[bookmark: _GoBack]Վերոգրյալով պայմանավորված, հարկ է նշել, որ ՀՀ կառավարության աջակցությունը ծրագրին տրամադրվում է ոչ դրամական ձևաչափով՝ հարկային, մաքսային և այլ պարտադիր վճարների գծով տրամադրվող արտոնությունների միջոցով:

	 Նախագծի Հավելված N 5-ում առաջարկում ենք ուղղել 1053 ծրագրի «Ասիական զարգացման բանկի աջակցությամբ իրականացվող «Առողջապահության որակի և արդյունքների բարելավում» տեխնիկական աջակցության շրջանակներում բուժական անձնակազմի ուսուցման համար ծառայությունների մատուցում» միջոցառման, դրամաշնորհային միջոցների գծով տնտեսագիտական դասակարգման  «Այլ ծախսեր» հոդվածով 9 ամսվա ցուցանիշը:

	Առաջարկությունն ընդունվել է, Նախագծում կատարվել է համապատասխան փոփոխություն:

	Նախագծի Հավելվածներ NN 6 և 7-ում, հիմք ընդունելով ՀՀ ֆինանսների նախարարի 23.06.2017թ. N 311-Ա հրամանով հաստատված ՀՀ-ում ծրագրային բյուջետավորման համակարգի ամբողջական ներդրման ռազմավարության շրջանակներում մեթոդական ուղեցույցների պահանջները, համաձայն որոնց արդյունքային (կատարողական) ոչ ֆինանսական չափորոշիչները պետք է նկարագրեն միջոցառման շրջանակներում իրականացվող միջամտությունների այն հիմնական բնութագրերը (քանակ, որակ, ժամկետ, ծածկույթ և այլն), որոնք կարևոր են շահառուների համար, իսկ արդյունքային ցուցանիշները պետք է արտացոլեն հաշվետու ժամանակահատվածում ապահովվելիք դրանց կոնկրետ մակարդակը, առաջարկում ենք՝
- 1053 ծրագրի «Ասիական զարգացման բանկի աջակցությամբ իրականացվող «Առողջապահության որակի և արդյունքների բարելավում» տեխնիկական աջակցության շրջանակներում բուժական անձնակազմի ուսուցման համար ծառայությունների մատուցում» միջոցառման գծով սահմանել հետևյալ արդյունքային ցուցանիշները՝
· Ուսուցում անցած բուժական անձնակազմի թիվ (մարդ),
· Կազմակերպված ուսուցումների քանակ (դասընթաց),
· Վկայագիր ստացած մասնակիցների տեսակարար կշիռը (տոկոս), որոնք կարտացոլեն միջոցառման ծավալը, որակը և արդյունավետության անմիջական մակարդակը։
Միաժամանակ առաջարկում ենք նշված միջոցառման համար սահմանել «11008» դասիչը:

	Առաջարկությունն ընդունվել է, Նախագծում կատարվել է համապատասխան փոփոխություն:

	Վերանայել նույն ծրագրի «Ասիական զարգացման բանկի աջակցությամբ իրականացվող «Առողջապահության որակի և արդյունքների բարելավում» տեխնիկական աջակցության շրջանակներում սիմուլյացիոն կենտրոնի համար բժշկական սարքավորումների և մանեկենների ձեռքբերում» միջոցառման գործող արդյունքային ցուցանիշը և սահմանել հետևյալ արդյունքային ցուցանիշները՝
· Սիմուլյացիոն կենտրոնի համար ձեռք բերված բժշկական սարքավորումների և մանեկենների քանակ (հատ),
· Սիմուլյացիոն կենտրոնի կահավորման մակարդակ (տոկոս), ինչը կապահովի միջոցառման իրականացման աստիճանի և հաշվետու ժամանակահատվածում ապահովված արդյունքի չափելի ու հստակ գնահատում՝ համաձայն N 311-Ա հրամանի պահանջների։
Միաժամանակ առաջարկում ենք նշված միջոցառման համար սահմանել «32009» դասիչը:

	Առաջարկությունն ընդունվել է մասնակի, Նախագծում կատարվել է համապատասխան փոփոխություն:


 
